
kompetentligini rivojlantirishning pedagogik shart-sharoitlari, didaktik jihatlari, kreativ 

sifatlari, shaxsiy sifatlari bayon etilgan. Bo‘lajak texnologiya fani o‘qituvchilarining 

tikuvchilikka oid kreativligini rivojlantirishda o‘qitish jarayonining tashkil etish sharoitlari 

bo‘yicha tasavvurlarni shakllantirish hamda texnologik bilim, ko‘nikma, malakaga va 

moslashishi haqida fikrlar bayon etilgan. 

Annotation. The article describes the pedagogical conditions, didactic aspects, creative 

qualities, personal qualities of the development of creative competence of technology teachers, 

outlines ideas about the formation of ideological and technological knowledge, skills, 

competence and adaptation. 

knowledge, skills, competence, adaptation. 

 

KIRISH 

Bugungi kunda mamlakatimizda boʼlajak oʼqituvchilar kreativ, kommunikativ, ochiqlik, 

maʼlumot darajasi hamda ijtimoiy mavqega ega boʼlgan turli yoshdagi shaxslar bilan muomala 

qilishning turli xil variantlariga tayyor, boshqalarga namuna boʼlishi kerakligi taʼkidlanmoqda. 

Shunga ko‘ra, mutaxassis kadrlarni tayyorlashning zamonaviy tizimida ta’lim jarayonlarini 

loyihalashtirish ko‘nikmasini rivojlantiradigan psixologik-pedagogik va kasbiy-ijodiy 

yo‘nalishlarni integrastiyalash negizida bo‘lajak mutaxassisning kasbiy kompetentligini 

shakllantirishga alohida urg‘u berilmoqda. Bu esa bo‘lajak texnologiya fani o‘qituvchilari 

moslashuvchan, dinamik, oʼziga xos ijodkor boʼlishi, innovatsion kasbiy faoliyat olib borishi 

uchun muhim ahamiyat kasb etadi. 

Dunyoda innovatsion rivojlanishning global vazifalaridan biri insonlarda kreativlikni 

shakllantirishdir. Bunda yangi g‘oyalar ishlab chiqarish, murakkab jarayonlarda yechim topa 

bilish, kasbiy faoliyatga ijodiy yondashish, oqilona tavakkalchilikka bo‘lgan qobiliyat, kasbiy 

barkamollik kabi harakatlar nazarda tutiladi. Jahon miqyosida pedagog kadrlarining ijodiy 

salohiyati, texnologik kompetentligi va kreativligini rivojlantirish, axborot-kommunikatsiya 

texnologiyalari va dasturlari orqali o‘qitishning innovattsion texnologiyalardan kompleks 

foydalanish orqali ijtimoiy-iqtisodiy yuksalishning intellektual resurslarini hamda taʼlim 

mazmuniga mos o‘qitishning zamonaviy o‘quv-metodik taʼminotini ishlab chiqish, o‘quv 

materiallarini mazmunan takomillashtirish zaruriyati yuzaga kelmoqda. Mazkur zaruriyatdan 

kelib chiqib, bo‘lajak texnologiya fani o‘qituvchilarining tikuvchilikka oid kreativligini 

rivojlantirish metodikasini takomillashtirish, zamonaviy didaktik vositalarini ishlab chiqish, 

elektron taʼlim resurslaridan, innovatsion texnologiyalardan foydalanish imkoniyatlarini 

kengaytirish hamda o‘quv-uslubiy taʼminot tizimini shakllantirish dolzarb vazifalardan biridir. 

ASOSIY QISM 

Talabalarning kreativligini rivojlantirish va innovatsiyalarni yaratishga yo‘naltirish, 

muammoli faoliyat turlarini amaliy tahlil qilish, muammolarni mustaqil anglash, o‘z 

imkoniyatlarini rivojlantirishga sarflash - kreativ o‘qitishning maqsadi hisoblanadi va aynan 

kreativ o‘qitishga bo‘lgan ehtiyojni talab qiladi. Bo‘lajak texnologiya fani o‘qituvchilarining 

kreativ kompetentligini va pedagogik mahoratini rivojlantirish hamda ularning ijodiy fikrlashini 

kreativ o‘qitish metodlari va innovatsion texnologiyalari yordamida takomillashtirish 

ahamiyatlidir [1]. 

O‘qitish jarayonining vazifasi ta'lim tarbiya va rivojlanish birligini ta’minlashni nazarda 

tutadi. Ta’lim beruvchilarning ilmiy-nazariy va amaliy bilimlarini oshirishda ularning kasbga 

bo‘lgan qiziqishi va pedagoglarini kreativligini rivojlantirish muhim ahamiyat kasb etadi. 

Kreativlik tushunchasi (lot. ing. «create» yaratish, «creative» yaratuvchi, ijodkor) ingliz 

tilidan tarjima qilganda ijod ma'nosini anglatadi. Haqiqattan esa yangi original (o‘ziga xos) 

yanada sayqallangan moddiy va ma’naviy bog‘liqliklarni yaratishdir. Kreativlikni: ijodga 

intilish, hayotga ijodiy yondashish, o‘ziga doimiy tanqidiy nazar solish va tahlil etish deyish 

mumkin. Pedagogik faoliyatda kreativlikning ahamiyatini «Kreativlik» va «pedagogik 

kreativlik» tushunchalarining mohiyatida, kreativlik sifatlarda, kreativlikni rivojlantirish 

shartlarida ko‘rishimiz mumkin. Bo‘lajak pedagoglarni kreativlikni shakllantirish shartlarini 

keltiramiz. Bo‘lajak pedagoglarni kreativlikni shakllantirish shartlari: 

✓ qiziqarli, murakkab vazifalar, aniq maqsad va vaqt bilan ta'minlash; 

✓ kreativlik hissini yuzaga keltirishini anglatish;  

✓ bezovtalik va qo‘rquv hissidan xalos bo‘lishga yordam bershi 

✓ kreativ fikrlash ko‘nikmalarini boshqa ko‘nikmalar bilan rivojlantirishga yordam berish; 

Kreativlik-ta’lim jarayonini tashkillashtirishni o‘zida mujassamlashtirib, kreativ o‘qitish 

jarayonini shakllantirish, kreativ o‘qitish metodlari va innovatsion texnologiyalari orqali kasbiy-

texnologik bilimlar olish va kreativ salohiyatni oshirish, turli uslublardan ko‘nikmalar 

muvozanatini rivojlantirishda foydalanish, talabalarning ta’lim dasturlarini shakllantirishda faol 

ishtirok etishni o‘z ichiga oladi [2-5]. 

Ta’lim mazmuni darajasi insonlarning tabiat, jamiyat, insoniyat haqidagi bilimlariga, 

inson imkoniyatlari natijasida yaratilgan faoliyat turlari yuzasidan egallagan bilimlariga va 

muammolarni yangicha yechimini topish, dunyoni anglash kabi qobiliyatlariga qarab aniqlanadi. 

Shuning uchun bo‘lajak texnologiya fani o‘qituvchilari tahsil olayotgan texnologik ta’lim 

yo‘nalishi o‘qituvchilarini kreativligini oshirish uchun ularning professional kreativligini 

rivojlantirishda motivatsiya alohida o‘rin tutadi. Bo‘lajak texnologiya fani o‘qituvchilarining 

tikuvchilikka oid kreativligini rivojlantirishda motivatsiyaning turli usullaridan foydalanadi. 

Ularni tanlab olishda fan va texnikaning eng so‘ngi yutuqlari va kashfiyotlaridan foydalanish 

kerak. Bo‘lajak texnologiya fani o‘qituvchisi tikuvchilikka oid kreativligini rivojlantirishi uchun 

qilayotgan ish mazmunini yaqqol tasavvur qilgandagina ishga ongli ravishda kirishadi. 

Texologiya ta’limida izchillik tamoyili bo‘lajak texnologiya fani o‘qituvchilari 

tikuvchilikka oid kreativ rivojlantirishda didaktika qoidalariga amal qilishni talab etadi: 

Oddiydan murakkabga, ma’lumdan noma’lumga. Mavzularni o‘tishda yoki texnologik 

muammolarni yechishda o‘qituvchi darsni shunday rejalashtirishi kerakki, o‘quvchilarning 

hammalariga tushunarli bo‘lishi kerak. Bo‘lajak texnologiya fani o‘qituvchilarini tikuvchilikka 

oid kreativ rivojlantirishda yoshi va individual xususiyatlari hisobga olinishi talab etiladi. Buning 

uchun esa o‘qituvchi o‘z ilmiy saviyasini izchil ravishda oshirib borishi zamonaviy pedogogik 

texnologiyalar, kashfiyotlar va ilmiy yangiliklardan xabardor bo‘lishi lozim. Bo‘lajak 

texnologiya fani o‘qituvchilari tikuvchilikka oid o‘rganayotgan bilimlar, albatta nazariy 

tasdiqlangan va amalda sinalgan bo‘lishi kerak.  

Yuqoridagi tamoyillarga muvofiq, barcha o‘quv modullari doirasida 5112100-Texnologik 

ta’lim yo‘nalishi talabalarini kreativ o‘qitishning mazmuni takomillashtirildi.  

5112100-Texnologik ta'lim yo‘nalishi bo‘lajak texnologiya  fani o‘qituvchilarini 

tikuvchilikka oid kreativligi:1) kreativ o‘qitish uchun maxsus  tashkiliy - pedagogik shartlar; 2) 

innovasion ta’lim texnologiyalari va pedagogik kompetentlik» moduli mashg‘ulotlarida bo‘lajak 

texnologiya fani o‘qituvchilarining tikuvchilikka oid kreativligini rivojlantirish metodikasi ishlab 

chiqilsa ortadi [1]. 

Tashkiliy-pedagogik shartlar deganda biz, muayyan metodologiyani qo‘llash 

samaradorligi bilan bog‘liq bo‘lgan zarur va yetarli darajada muhim shartlar majmuini nazarda 

tutmoqdamiz. Tashkili-pedagogik shartlarning zaruriyati pedagogik-psixologik, o‘quv metodik 

adabiyotlar, moddiy texnik ta’minoti, o‘quv laboratoriya xonalari, bo‘lajak texnologiya fani 

o‘qituvchilarining tikuvchilikka oid kreativligini rivojlantirish oliy o‘quv muassasalarida o‘quv 

modullari bo‘yicha olib borilgan tahlillar natijasida ifodalanadi. 

Pedagogik va texnik bilimlarning integratsiyasi asosida bo‘lajak kasb fani o‘qituvchisini 

tayyorlash, uning kasbiy-pedagogik faoliyatini modellashtirish, kasb fani o‘qituvchisini 

tayyorlash jarayonini standartlashtirishning metodologik asoslari, kasbiy pedagogik 

shakllanganlik darajasini baholashdir 5112100-Texnologik ta’lim yo‘nalishi talabalarida 

tikuvchilikka oid kreativ rivojlantirishni amalga oshirish uchun quyidagi tashkiliy-pedagogik 

shartlarning bo‘lishi talab qilinadi: 
Yuqorida berilgan har bir tashkiliy - pedagogik shartlarga alohida to‘xtalamiz. 

 Birinchi shart. 

Motivatsiya - bu har bir faoliyatga, jarayonga, harakatga sabab bo‘lgan turtki. Shuning 

uchun bo‘lajak texnologiya fani o‘qituvchilari tahsil olayotgan texnologik ta’lim yo‘nalishi 

o‘qituvchilarini kreativligini oshirish uchun ularning professional kreativligini rivojlantirishda 

motivatsiya alohida o‘rin tutadi. Bo‘lajak texnologiya fani o‘qituvchilarining tikuvchilikka oid 

kreativligini rivojlantirishda motivatsiyaning turli usullaridan foydalanadi. Har bir mashg‘ulotda 

talabalarning ijobiy his - tuyg‘ularga duch kelishi muhimdir, shundagina u o‘ziga bo‘lgan 

ishonchga ega bo‘ladi va ta’limga bo‘lgan qiziqishi ortadi. 

Ikkinchi shart. 

Fikrlash - bu ong, xulq-atvori, ichki aqliy harakatlar va davlatlar, o‘z tajribasi, shaxsiy 

tarkibi mavzusida o‘z-o‘zini tahlil qilish jarayoni va natijasi. Fikrlash orqali shaxs o‘z 

harakatlarini tahlil qiladi (muvaffaqiyatli yoki muvaffaqiyatsiz). Bunda o‘z - o‘zini boshqarish 

va nazorat qilish mexanizmlari aks ettirilgan. Fikrlash yordamida ta’sirning qanchalik izchil, 

maqsadga muvofiq va samarali ekanligi va oldindan rejalashtirilgan natijaga qanchalik 

erishilganligi aniqlanadi. 

Uchinchi shart. 

Tashkiliy-pedagogik shartlarning beshinchi shartini bajarish uchun pedagogik 

innovatsiyaga asoslangan o‘quv - uslubiy ta’minot yaratilishi lozim.  

O‘quv jarayonini o‘quv-uslubiy ta’minoti bo‘lajak texnologiya fani o‘qituvchilarning 

tikuvchilikka oid o‘quv faoliyati uchun asosiy darsliklar, o‘quv qo‘llanmalari va axborot 

resurslarini o‘z ichiga oladi, ya’ni o‘quv jarayonini tashkil etish uchun qo‘llanmalar va axborot 

resurslarining to‘plami, o‘quv jarayonini amalga oshirish uchun moddiy-texnika shart-sharoitlari 

majmui. 

O‘quv jarayonini o‘quv-uslubiy jihatdan qo‘llab-quvvatlash, o‘quv-uslubiy ta’minotlarni 

ishlab chiqish, o‘quv texnologiyalarini rivojlantirish va innovasion ta’lim texnologiyalarini joriy 

etishni nazarda tutadi. 

O‘quv-metodik majmua o‘qitishning barcha me’yoriy va didaktik jihatlarini o‘z ichiga 

qamrab oladi. Bo‘lajak texnologiya fani o‘qituvchilari tikuvchilikka oid kreativ sifatlarga ega 

bo‘lishlari uchun o‘quv faoliyatida, shaxsiy sifatlarini rivojlantirishga xizmat qiladigan 

g‘oyalarni yaratishda faollik ko‘rsatish, ularning ilg‘or pedagogik yutuq va tajribalarni mustaqil 

o‘rganish, shuningdek, texnologik bilim, ko‘nikmalarni egallashlariga e’tibor qaratildi. 

Bo‘lajak texnologiya fani o‘qituvchilarining tikuvchilikka oid kreativligini 

rivojlantirishda o‘qitish jarayonining tashkil etish sharoitlari bo‘yicha tushuncha va tasavvurlarni 

shakllantirish hamda texnologiya ta’limi praktukumi fanini o‘qitishda ma’lum jihatlariga 

tayyorgarlik ko‘rishi shuningdek, texnologik bilim, ko‘nikma, malakaga va moslashishi muhim 

ma’lumotlarni inobatga olishi orqali amalga oshadi.  

Bo‘lajak texnologiya fani o‘qituvchilarning tikuvchilikka oid kreativ ijodkorligiga baho 

berish, ta’lim sharoiti bilan tanishish, tikuvchilik sohani yaxshi bilish shuningdek, texnologik 

bilim, ko‘nikmalarni bilishi bularning hammasi nazariy va amaliy mashg‘ulotga tegishlilik shart-

sharoit haqidagi ma’lumotlar sanaladi.  

Bo‘lajak texnologiya fani o‘qituvchilarining o‘qishga bo‘lgan ehtiyoji amaliyot 

o‘qituvchisi tomonidan qondirilishi lozim. Bu bo‘lajak texnologiya fani o‘qituvchilarining 

kelajakdagi kasbiy faoliyati uchun kerakli bilim, ko‘nikmalarni rivojlantirishga va xulqini 

yaxshilashga bo‘lgan ehtiyojdir. Amaliyot o‘qituvchisiga qo‘yiladigan talab ham mashg‘ulotlar 

davomida uning o‘zi eng yaxshi natijalarga erishishiga qaratilishi lozim. 

Uning mashg‘ulotlari samarali, sifatli va har bir o‘quv jarayoniga iloji boricha 

moslashtirilgan bo‘lishi kerak. Ko‘p hollarda amaliyot o‘qituvchisi tomonidan mashg‘ulotlarning 

sifati bo‘lajak texnologiya fani o‘qituvchilarini o‘zlashtirgan bilimlarga berilgan baho bilan 

o‘lchanadi.  

 
Bo‘lajak texnologiya fani o‘qituvchilarini kreativ rivojlantirishning huquqiy shart-

sharoitlari ta’lim jarayoniga taalluqli bo‘lgan o‘quv rejasi va boshqa me’yoriy hujjatlari bilan 

bog‘liqdir [3]. 

Ularga quyidagilar kiradi: 

 kasbiy yo‘nalish yoki mutaxassislik o‘quv rejasi; 

 o‘quv rejasiga mos fan dasturi; 

 o‘quv rejasiga mos ta’lim kursi; 

 mavzu, amaliy ko‘nikmalar; 

 bilim va ko‘nikmalarni baholash mezonlari. 

Bu orqali kutilgan va o‘quv-me’yoriy hujjatlarida oldindan belgilab qo‘yilgan mavzular 

o‘rgatilishi ta’minlab berilishi kerak. 

 kasb-hunar guruhi  

 o‘quv-didaktik materiallar 

 sinf taxtasi, «flipchart», «Pinvand»lar 

 proektorlar,videoapparatlar 

 jihoz,asbob va uskunalar 

 o‘qish joyi 

 o‘qish vaqti va davomi 

Shart – sharoitlar 
tahlili

Huquqiy shart -
sharoitlar

Tashkiliy shart -
sharoitlar

Texnik shart -
sharoitlar

Bo‘lajak texnologiya fani o‘qituvchilarini kreativ rivojlantirishning tashkiliy shart - 

sharoitlari umumkasbiy fanlar bo‘yicha mashg‘ulotlarni tashkil qilish borasidagi quyidagi 

zaruriy talablar kiradi: 

 o‘qitish joyini tanlash;  

 dars va amaliy mashg‘ulotlar vaqti va davom etishi;  

 amaliy namoyishlarga tayyorgarlik ko‘rish;  

 tashkiliy hujjatlar va ish joyini tayyorlash. 

Bo‘lajak texnologiya fani o‘qituvchilarini kreativ rivojlantirishning texnik shart-

sharoitlarga fan bo‘yicha jildlar va moslamalar, yordamchi audiovizual vositalar, o‘qitish va 

o‘rganish vositalari (doska, flipchart, proektor. videomagnitafon)ning mavjudligi va ularning 

yaroqliligi, shuningdek, elektr toki, suv, havo bosimi va hokazolarning borligi bilan uzviy 

bog‘liqdir. Dars olib boruchi o‘qituvchisi zaruriy shart-sharoitlar mavjudligiga va texnik 

moslamalarni istalgan paytda ishlatish mumkinligiga ishonch hosil qilishi kerak. 

1-sxema 

 

 

 

 

 

 

 

 

 

 

 

 

 

 

 

 

 

 

 

 

 

 Ushbu tahlil amaliy mashg‘ulotlar mazmunlarini tanlash, mo‘ljallangan maqsadlarga 

erishish va kerakli vaqt doirasini belgilash uchun zarurdir. Maqsad esa mazmunni belgilaydi.  

Tikuvchilik sohasi misolida  

Tikuvchilik sohasiga oid texnologik xaritalar ishlab chiqish xuddi shunday mavjud 

tarkibiy qismlariga ham bog‘liq bo‘lishi mumkin. Bo‘lajak texnologiya fani o‘qituvchisi fan 

bo‘yicha ham mavzular tuzilmasini tayyorlashi lozim.  

Ko‘pincha mavzu jihatlarni to‘plash bilan boshlanadigan quyidagi bosqichlar bu borada 

yordam beradi: 

1. Mavzu doirasidagi o‘rgatiladigan dalillar; 

2. Dalillar bilan bog‘liq tushunchalar; 

3. Dalillarni o‘zaro bog‘laydigan tamoyillar (funksional aloqadorlik, qoidalar); 

4. O‘rgatiladigan usullar ( texnologik jarayonlar, amallar). 

 Biz bu yerda bilim, qobiliyat va ko‘nikmalarga qisqacha to‘xtalamiz. 

Bilim - bu o‘zlashtirilgan va xotirada saqlangan ma’lumotlar bo‘lib, uni tez va aniq biror 

holatga mos ravishda ishlatish mumkin. Bilim quyidagi 4 turdan tuzilgan: 

✓ Dalil o‘qitish ob’ektini anglash va to‘g‘ri belgilash demakdir. 

✓ Tushuncha o‘rganilgan dalilni tushuntirish, ta’riflash, tasniflashdir.  

Tikuvchilik kasbiga ta’lluqli 

amaliy bilimlarni o‘rgatish 

1.Amaliy dars 

texnologik 

xaritalarini 

ishlab chiqish 

2.Mavjud 

vaziyat va 

dastlabki shart-

sharoitni 

baholash 

3.O‘quv 

maqsadlari va 

mazmunlarini 

ishlab 

chiqarish 

4.Amaliy darsni 

o‘tkazish, shakl 

va metodlarini 

tanlash 

5.O‘quv – didaktik 

vositalar va 

materiallarni 

tayyorlash 

6.Amaliy darsni 

o‘tkazish 

7.Amaliy bilimlarni 

baholash 

✓ Tamoyil qabul qilingan qoidalardir. U bir yoki bir qancha tushunchalar o‘rtasidagi 

munosabatni ifodalaydi.  

Jarayon paytida amalga oshiriladigan bosqichlar ketma-ketligi usul deyiladi.  

Bilim bilan birga qobiliyat, ko‘nikmalar va xulq ham o‘rganiladi. 

Qobiliyat va ko‘nikmalar - bu bo‘lajak texnologiya fani o‘qituvchilarning tikuvchilikka 

oid kreativligi muayyan faoliyatni muvaffaqiyatli olib borishi uchun shart-sharoitlar yaratib 

beruvchi, tashqaridan kuzatish mumkin bo‘lgan harakatlar va ta’sirlar hisoblanadi. 

Ko‘nikmalar ongli ravishda amalga oshirilgan faoliyatning tarkibiy qismiga kiruvchi 

avtomatik tarzda yuz beradigan harakatlardir. 

Qobiliyat va ko‘nikmalarga kognitiv va psixomotorik o‘rganish sohasida quyidagicha 

ta’rif beriladi. Bu insonning o‘z atrof-muhitiga faoliyat orqali munosabatda bo‘lishidir, bunda-

kuzatsa bo‘ladigan va kuzatsa bo‘lmaydigan - ichki munosabat, shaxsiy tajriba va qadriyatlar, 

e’tiqod, hissiyot va mayllar muhim o‘rin tutadi. 

Amaliy mashg‘ulot uchun mo‘ljallangan ta’lim hujjatlari asosan harakatlarga 

yo‘naltirilgan tarzda tuziladi. Ular misol uchun ma’lum bir texnologik ishlov berish jarayonidagi 

bajariladigan amallar va bosqichlarga asoslanadilar. Shundan kelib chiqqan holda tikuvchilik 

sohani tahlil qilish kasbiy tahlil harakteriga ega bo‘ladi. 

Amaliy bosqichlari ham kasbiy tahlil asosida amalga oshiriladi. Bunda biror bir jarayon 

yoki amaliy harakatlar ketma-ketligi asosida bajariladi, masalan: 

❖ Cho‘ntakkaga ishlov berish bosqichlar ketma-ketligi; 

❖ Cho‘ntaklarni tikish texnologiyasi; 

❖ Cho‘ntaklarni tikish turlarini rejalashtirish va tashkillashtirishdagi harakatlar [1, 6-

8]. 

Texnologik jihozlarni ishlatish ko‘rsatmalari yoki ma’lum amaliy ko‘nikma uchun 

ishning borishini, mehnatni bosqichlarga bo‘lish borasidagi namuna sifatida keltirish mumkin: 

Amaliy mashg‘ulot ish jarayoni to‘g‘risidagi texnologik bilim asosida amalga oshiriladigan 

muayyan bosqichlarga bog‘liq bo‘ladi. 

Tikuvchilik sohani o‘zlashtirish yuzasidan quyidagi xulosalarni berish mumkin. 

XULOSA 

Bo‘lajak texnologiya fani o‘qituvchilari uchun tikuvchilik sohasi bo‘yicha barcha zarur 

bilim va tajribalarga, balki boshqa sohalar bo‘yicha ham chuqur bilimlarga va ularni yetkazishda 

turli qiziqarli amaliy topshiriqlar va innovatsion  usullarga ega bo‘lgan shaxs sifatida namoyon 

bo‘ladi. Bu orqali bo‘lajak texnologiya fani o‘qituvchilari oldidagi obro‘-e’tibori shakllanadi va 

doimiy o‘zi ustida ishlashi va «har sohadan xabardor» bo‘lishi talab etiladi. Bo‘lajak texnologiya 

fani o‘qituvchilari amaliy mashqlarni va muammoli vaziyatlarni bilish va bu borada maslahat 

bera olish uchun u vaqt-vaqti bilan ushbu amaliy mashqlarni qaytarib turishi lozim.Bo‘lajak 

texnologiya fani o‘qituvchilari amaliy bilimlar yuzasidan esa tikuvchilik soha bo‘yicha yangi 

adabiyotlarga ega bo‘lishi va ko‘p o‘qish uchun o‘zida turtki, shuningdek, qiziqish his etishi 

kerak [9-11]. 

